
Raghuvansha by Kalidas Chapter 4

ரகு⁴வம்ஶம் ஸர்க:³ 4 காலிதா³ஸக்ரு’தம்

ஸ ராஜ்யம் கு³ருணா த³த்தம் ப்ரதிபத்³யாதி⁴கம் ப³பௌ⁴ ।
தி³நாந்தே நிஹிதம் தேஜ:ஸவித்ரேவ ஹுதாஶந:॥ 4-1॥
தி³லீபாநந்தரம் ராஜ்யே தம் நிஶம்ய ப்ரதிஷ்டி²தம் ।
பூர்வம் ப்ரதூ⁴மிதோ ராஜ்ஞாம் ஹ்ரு’த³யேऽக்³நிரிவோத்தி²த:॥ 4-2॥
புருஹூதத்⁴வஜஸ்யேவ தஸ்யூந்நயநபங்க்தய: ।
நவாப்⁴யுத்தா²நத³ர்ஶிந்யோ நநந்து:³ஸப்ரஜா: ப்ரஜா:॥ 4-3॥
ஸமமேவ ஸமாக்ராந்தம் த்³வயம் த்³விரத³கா³மிநா ।
தேந ஸிம்ஹாஸநம் பித்ர்யமகி²லம் சாரிமண்ட³லம் ॥ 4-4॥
சா²யாமண்ட³லலக்ஷ்யேண தமத்³ரு’ஶ்யா கில ஸ்வயம் ।
பத்³மா பத்³மாதபத்ரேண பே⁴ஜே ஸாம்ராஜ்யதீ³க்ஷிதம் ॥ 4-5॥
பரிகல்பிதஸாம்நித்⁴யா காலே காலே ச ப³ந்தி³ஷு ।
ஸ்துத்யம் ஸ்துதிபி⁴ரர்த்²யாபி⁴ருபதஸ்தே²ஸரஸ்வதீ ॥ 4-6॥
மநுப்ரபு⁴திர்மாந்யைர்பு⁴க்தா யத்³யபி ராஜபி:⁴ ।
ததா²ப்யநந்யபூர்வேவ தஸ்மிந்நாஸீத்³வஸுந்த⁴ரா ॥ 4-7॥
ஸஹி ஸர்வஸ்ய லோகஸ்ய யுக்தத³ண்ட³தயா மந: ।
ஆத³தே³ நாதிஶீதோஷ்ணோ நப⁴ஸ்வாநிவ த³க்ஷிண:॥ 4-8॥
மந்தோ³த்கண்டா:² க்ரு’தாஸ்தேந கு³ணாதி⁴கதயா கு³ரௌ ।
ப²லேந ஸஹகாரஸ்ய புஷ்போத்³க³ம இவ ப்ரஜா:॥ 4-9॥
நயவித்³பி⁴ர்நவே ராஜ்ஞி ஸத³ஸச்சோபத³ர்ஶிதம் ।
பூர்வ ஏவாப⁴வத்பக்ஷஸ்தஸ்மிந்நாப⁴வது³த்தர:॥ 4-10॥
பஞ்சாநாமபி பூ⁴தாநாமுத்கர்ஷம் புபுஷுர்கு³ணா: ।
நவே தஸ்மிந்மஹீபாலே ஸர்வம் நவமிவாப⁴வத் ॥ 4-11॥
யதா² ப்ரஹ்லாத³நாச்சந்த்³ர: ப்ரதாபாத்தபநோ யதா² ।

ததை²வ ஸோऽபூ⁴த³ந்வர்தோ² ராஜா ப்ரக்ரு’திரஞ்ஜநாத் ॥ 4-12॥
காமம் கர்ணாந்தவிஶ்ராந்தே விஶாலே தஸ்ய லோசநே ।
சக்ஷுஷ்மத்தா து ஶாஸ்த்ரேண ஸூக்ஷ்மகார்யார்த²த³ர்ஶிநா ॥ 4-13॥
லப்³த⁴ப்ரஶமநஸ்வஸ்த²மதை²நம் ஸமுபஸ்தி²தா ।
பார்தி²வஶ்ரீர்த்³விதீயேவ ஶரத்பங்கஜலக்ஷணா ॥ 4-14॥
நிர்வ்ரு’ஷ்டலகு⁴பி⁴ர்மேகை⁴ர்முக்தவர்த்மா ஸுது:³ஸஹ: ।
ப்ரதாபஸ்தஸ்ய பா⁴நோஶ்ச யுக³பத்³வ்யாநஶே தி³ஶ:॥ 4-15॥
வார்ஷிகம் ஸஞ்ஜஹாரேந்த்³ரோ த⁴நுர்ஜைத்ரம் ரகு⁴ர்த³தௌ⁴ ।
ப்ரஜார்த²ஸாத⁴நே தௌ ஹி பர்யாயோத்³யதகார்முகௌ ॥ 4-16॥
புண்ட³ரீகாதபத்ரஸ்தம் விகஸத்காஶசாமர: ।
ரு’துர்விட³ம்ப³யாமாஸ ந புந: ப்ராப தச்ச்²ரியம் ॥ 4-17॥
ப்ரஸாத³ஸுமுகே² தஸ்மிம்ஶ்சந்த்³ரே ச விஶத³ப்ரபே⁴ ।
ததா³ சக்ஷுஷ்மதாம் ப்ரீதிராஸீத்ஸமரஸா த்³வயோ:॥ 4-18॥
ஹம்ஸஶ்ரேணீஷு தாராஸு குமுத்³வத்ஸு ச வாரிஷு ।
விபூ⁴தயஸ்ததீ³யாநாம் பர்யஸ்தா யஶஸாமிவ ॥ 4-19॥
இக்ஷுச்சா²யநிஷாதி³ந்யஸ்தஸ்ய கோ³ப்துர்கு³ணோத³யம் ।
ஆகுமாரகதோ²த்³தா⁴தம் ஶாலிகோ³ப்யோ ஜகு³ர்யஶ:॥ 4-20॥
ப்ரஸஸாதோ³த³யாத³ம்ப: ⁴ கும்ப⁴யோநேர்மஹௌஜஸ: ।
ரகோ⁴ரபி⁴ப⁴வாஶங்கி சுக்ஷுபே⁴ த்³விஷதாம் மந:॥ 4-21॥
மதோ³த³க்³ரா: ககுத்³மந்த:ஸரிதாம் கூலமுத்³ருஜா: ।
லீலாகே²லமநுப்ராபுர்மஹோக்ஷாஸ்தஸ்ய விக்ரமம்॥ 4-22॥
ப்ரஸவை:ஸப்தபர்ணாநாம் மத³க³ந்தி⁴பி⁴ராஹதா: ।
அஸூயயேவ தந்நாகா:³ஸப்ததை⁴வ ப்ரஸுஸ்ருவு:॥ 4-23॥
ஸரித:குர்வதீ கா³தா: ⁴ பத²ஶ்சாஶ்யாநகர்த³மாந் ।
யாத்ராயை சோத³யாமாஸ தம் ஶக்தே: ப்ரத²மம் ஶரத்॥ 4-24॥
தஸ்மை ஸம்யக்³கு⁴தோ வஹ்நிர்வாஜிநீராஜநாவிதௌ⁴ ।
ப்ரத³க்ஷிணார்சிர்வ்யாஜேந ஹஸ்தேநேவ ஜயம் த³தௌ³॥ 4-25॥

2 sanskritdocuments.org



ரகு⁴வம்ஶம் ஸர்க:³ 4 காலிதா³ஸக்ரு’தம்

ஸ கு³ப்தமூலப்ரத்யந்த: ஶுத்³த⁴பார்ஷ்ணிரயாந்வித: ।
ஷட்³வித⁴ம் ப³லமாதா³ய ப்ரதஸ்தே² தி³க்³ஜிகீ³ஷயா॥ 4-26॥
அவாகிரந்வயோவ்ரு’த்³தா⁴ஸ்தம் லாஜை: பௌரயோஷித: ।
ப்ரு’ஷதைர்மந்த³ரோத்³தூ⁴தை:க்ஷீரோர்மய இவாச்யுதம்॥ 4-27॥
ஸ யயௌ ப்ரத²மம் ப்ராசீம் துல்ய: ப்ராசீநப³ர்ஹிஷா ।
அஹிதாநநிலோத்³தூ⁴தைஸ்தர்ஜயந்நிவ கேதுபி: ⁴॥ 4-28॥
ரஜோபி: ⁴ ஸ்யந்த³நோத்³தூ⁴தைர்க³ஜைஶ்ச க⁴நஸம்நிபை: ⁴ ।
பு⁴வஸ்தலமிவ வ்யோம குர்வந்வ்யோமேவ பூ⁴தலம்॥ 4-29॥
ப்ரதாபோऽக்³ரே தத: ஶப்³த:³ பராக³ஸ்தத³நந்தரம் ।
யயௌ பஶ்சாத்³ரதா²தீ³தி சது:ஸ்கந்தே⁴வ ஸா சமூ:॥ 4-30॥
மருப்ரு’ஷ்டா²ந்யுத³ம்பா⁴ம்ஸி நாவ்யா:ஸுப்ரதரா நதீ:³ ।
விபிநாநி ப்ரகாஶாநி ஶக்திமத்த்வாச்சகார ஸ:॥ 4-31॥
ஸ ஸேநாம் மஹதீம் கர்ஷந்பூர்வஸாக³ரகா³மிநீம் ।
ப³பௌ⁴ ஹரஜடாப்⁴ரஷ்டாம் க³ங்கா³மிவ ப⁴கீ³ரத:²॥ 4-32॥
த்யாஜிதை: ப²லமுத்கா²தைர்ப⁴க்³நைஶ்ச ப³ஹுதா⁴ ந்ரு’பை: ।
தஸ்யாஸீது³ல்ப³ணோ மார்க:³ பாத³பைரிவ த³ந்திந:॥ 4-33॥
பௌரஸ்த்யாநேவமாக்ராமம்ஸ்தாம்ஸ்தாஞ்ஜநபதா³ஞ்ஜயீ ।
ப்ராப தாலீவநஶ்யாமமுபகண்ட²ம் மஹோத³தே: ⁴॥ 4-34॥
அநம்ராணாம் ஸமுத்³த⁴ர்துஸ்தஸ்மாத்ஸிந்து⁴ரயாதி³வ ।
ஆத்மா ஸம்ரக்ஷித:ஸுஹ்மைர்வ்ரு’த்திமாஶ்ரித்ய வைதஸீம்॥ 4-35॥
வங்கா³நுத்கா²ய தரஸா நேதா நௌஸாத⁴நோத்³யதாந் ।
நிசகா²ந ஜயஸ்தம்பா⁴ந்க³ங்கா³ஸ்ரோதோந்தரேஷு ஸ:॥ 4-36॥
ஆபாத³பத்³மப்ரணதா: கலமா இவ தே ரகு⁴ம் ।
ப²லை:ஸம்வர்த⁴யாமாஸுருத்கா²தப்ரதிரோபிதா:॥ 4-37॥
ஸ தீர்த்வா கபிஶாம் ஸைந்யைர்ப³த்³த⁴த்³விரத³ஸேதுபி:⁴ ।
உத்கலாத³ர்ஶிதபத:² கலிங்கா³பி⁴முகோ² யயௌ॥ 4-38॥
ஸ ப்ரதாபம் மஹேந்த்³ரஸ்ய மூர்த்⁴நி தீக்ஷ்ணம் ந்யவேஶயத் ।
அங்குஶம் த்³விரத³ஸ்யேவ யந்தா க³ம்பீ⁴ரவேதி³ந:॥ 4-39॥

ப்ரதிஜக்³ராஹ காலிங்க³ஸ்தமஸ்த்ரைர்க³ஜஸாத⁴ந: ।
பக்ஷச்சே²தோ³த்³யதம் ஶக்ரம் ஶிலாவர்ஷீவ பர்வத:॥ 4-40॥
த்³விஷாம் விஷஹ்ய காகுத்ஸ்த²ஸ்தத்ர நாராசது³ர்தி³நம் ।
ஸந்மங்க³ளஸ்நாத இவ ப்ரதிபேதே³ ஜயஶ்ரியம் ॥ 4-41॥
தாம்பூ³லீநாம் த³லைஸ்தத்ர ரசிதாபாநபூ⁴மய: ।
நாரிகேலாஸவம் யோதா:⁴ ஶாத்ரவம் ச பபுர்யஶ:॥ 4-42॥
க்³ரு’ஹீதப்ரதிமுக்தஸ்ய ஸ த⁴ர்மவிஜயீ ந்ரு’ப: ।
ஶ்ரியம் மஹேந்த்³ரநாத²ஸ்ய ஜஹார ந து மேதி³நீம் ॥ 4-43॥
ததோ வேலாதடேநைவ ப²லவத்பூக³மாலிநா ।
அக³ஸ்த்யாசரிதாமாஶாமநாஶாஸ்யஜயோ யயௌ ॥ 4-44॥
ஸ ஸைந்யபரிபோ⁴கே³ண க³ஜதா³நஸுக³ந்தி⁴நா ।
காவேரீம் ஸரிதாம் பத்யு: ஶங்கநீயாமிவாகரோத் ॥ 4-45॥
ப³லைரத்⁴யுஷிதாஸ்தஸ்ய விஜிகீ³ஷோர்க³தத்⁴வந: ।
மாரீசோத்³ப்⁴ராந்தஹாரீதா மலயாத்³ரேருபத்யகா:॥ 4-46॥
ஸஸஞ்ஜுரஶ்வக்ஷுண்ணாநமேலாநாமுத்பதிஷ்ணவ: ।
துல்யக³ந்தி⁴ஷு மத்தேப⁴கடேஷு ப²லரேணவ:॥ 4-47॥
போ⁴கி³வேஷ்டநமார்கே³ஷு சந்த³நாநாம் ஸமர்பிதம் ।
நாஸ்ரஸத்கரிணாம் க்³ரைவம் த்ரிபதீ³ச்சே²தி³நாமபி ॥ 4-48॥
தி³ஶி மந்தா³யதே தேஜோ த³க்ஷிணஸ்யாம் ரவேரபி ।
தஸ்யாமேவ ரகோ:⁴ பாண்ட்³யா: ப்ரதாபம் ந விஷேஹிரே ॥ 4-49॥
தாம்ரபர்ணீஸமேதஸ்ய முக்தாஸாரம் மஹோத³தே: ⁴ ।
தே நிபத்ய த³து³ஸ்தஸ்மை யஶ:ஸ்வமிவ ஸஞ்சிதம் ॥ 4-50॥
ஸ நிர்விஶ்ய யதா²காமம் தடேஷ்வாலீநசந்த³நௌ ।
ஸ்தநாவிவ தி³ஶஸ்தஸ்யா:ஶைலௌ மலயத³ர்து³ரௌ ॥ 4-51॥
அஸஹ்யவிக்ரம:ஸஹ்யம் தூ³ராந்முக்தமுத³ந்வதா ।
நிதம்ப³மிவ மேதி³ந்யா:ஸ்ரஸ்தாம்ஶுகமலங்க⁴யத் ॥ 4-52॥
தஸ்யாநீகைர்விஸர்பத்³பி⁴ரபராந்தஜயோத்³யதை: ।

ராமாஸ்த்ரோத்ஸாரிதோऽப்யாஸீத்ஸஹ்யலக்³ந இவார்ணவ:॥ 4-53॥
ப⁴யோத்ஸ்ரு’ஷ்டவிபூ⁴ஷாணாம் தேந கேரலயோஷிதாம் ।
அலகேஷு சமூரேணுஶ்சூர்ணப்ரதிநிதீ⁴க்ரு’த:॥ 4-54॥
முரலாமாருதோத்³தூ⁴தமக³மத்கைதகம் ரஜ: ।
தத்³யோத⁴வாரபா³ணாநாமயத்நபடவாஸதாம் ॥ 4-55॥
அப்⁴யபூ⁴யத வாஹாநாம் சரதாம் கா³த்ரஶிஞ்ஜிதை: ।
வர்மபி: ⁴ பவநோத்³தூ⁴தராஜதாலீவநத்⁴வநி:॥ 4-56॥
க²ர்ஜூரீஸ்கந்த⁴நத்³தா⁴நாம் மதோ³த்³கா³ரஸுக³ந்தி⁴ஷு ।
கடேஷு கரிணாம் பேது: பும்நாகே³ப்⁴ய: ஶிலீமுகா:²॥ 4-57॥
அவகாஶம் கிலோத³ந்வாந் ராமாயாப்⁴யர்தி²தோ த³தௌ³ ।
அபராந்தமஹீபாலவ்யாஜேந ரக⁴வே கரம் ॥ 4-58॥
மத்தேப⁴ரத³நோத்கீர்ணவ்யக்தவிக்ரமலக்ஷணம் ।
த்ரிகூடமேவ தத்ரோச்சைர்ஜயஸ்தம்ப⁴ம் சகார ஸ:॥ 4-59॥
பாரஸீகாம்ஸ்ததோ ஜேதும் ப்ரதஸ்தே²ஸ்த²லவர்த்மநா ।
இந்த்³ரியாக்²யாநிவ ரிபூம்ஸ்தத்த்வஜ்ஞாநேந ஸம்யமீ ॥ 4-60॥
யவநீமுக²பத்³மாநாம் ஸேஹே மது⁴மத³ம் ந ஸ: ।
பா³லாதபமிவாப்³ஜாநாமகாலஜலதோ³த³ய: ॥ 4-61॥
ஸங்க்³ராமஸ்துமுலஸ்தஸ்ய பாஶ்சாத்யைரஶ்வஸாத⁴நை: ।
ஶார்ங்க³கூஜிதவிஜ்ஞேயப்ரதியோதே⁴ ரஜஸ்யபூ⁴த் ॥ 4-62॥
ப⁴ல்லாபவர்ஜிதைஸ்தேஷாம் ஶிரோபி:⁴ ஶ்மஶ்ருலைர்மஹீம் ।
தஸ்தார ஸரகா⁴வ்யாப்தை:ஸ க்ஷௌத்³ரபடலைரிவ ॥ 4-63॥
அபநீதஶிரஸ்த்ராணா: ஶேஷாஸ்தம் ஶரணம் யயு: ।
ப்ரணிபாதப்ரதீகார:ஸம்ரம்போ⁴ ஹி மஹாத்மநாம் ॥ 4-64॥
விநயந்தே ஸ்ம தத்³யோதா⁴ மது⁴பி⁴ர்விஜயஶ்ரமம் ।
ஆஸ்தீர்ணாஜிநரத்நாஸு த்³ராக்ஷாவலயபூ⁴மிஷு ॥ 4-65॥
தத: ப்ரதஸ்தே² கௌபே³ரீம் பா⁴ஸ்வாநிவ ரகு⁴ர்தி³ஶம் ।
ஶரைருஸ்ரைரிவோதீ³ச்யாநுத்³த⁴ரிஷ்யந் ரஸாநிவ ॥ 4-66॥

raghuvansha4.pdf 5



ரகு⁴வம்ஶம் ஸர்க:³ 4 காலிதா³ஸக்ரு’தம்

விநீதாத்⁴வஶ்ரமாஸ்தஸ்ய ஸிந்து⁴தீரவிசேஷ்டநை: ।
து³து⁴வுர்வாஜிந:ஸ்கந்தா⁴ꣳல்லக்³நகுங்குமகேஸராந் ॥ 4-67॥
தத்ர ஹூணாவரோதா⁴நாம் ப⁴ர்த்ரு’ஷு வ்யக்தவிக்ரமம் ।
கபோலபாடலாதே³ஶி ப³பூ⁴வ ரகு⁴சேஷ்டிதம் ॥ 4-68॥
காம்போ³ஜா:ஸமரே ஸோடு⁴ம் தஸ்ய வீர்யமநீஶ்வரா: ।
க³ஜாலாநபரிக்லிஷ்டைரக்ஷோடை:ஸார்த⁴மாநதா:॥ 4-69॥
தேஷாம் ஸத³ஶ்வபூ⁴யிஷ்டா²ஸ்துங்கா³ த்³ரவிணராஶய: ।
உபதா³ விவிஶு: ஶஶ்வந்நோத்ஸேகா: கோஸலேஶ்வரம் ॥ 4-70॥
ததோ கௌ³ரீகு³ரும் ஶைலமாருரோஹாஶ்வஸாத⁴ந: ।
வர்த⁴யந்நிவ தத்கூடாநுத்³தூ⁴தைர்தா⁴துரேணுபி: ⁴ ॥ 4-71॥
ஶஶம்ஸ துல்யஸத்த்வாநாம் ஸைந்யகோ⁴ஷேऽப்யஸம்ப்⁴ரமம் ।
கு³ஹாஶயாநாம் ஸிம்ஹாநாம் பரிவ்ரு’த்யாவலோகிதம் ॥ 4-72॥
பூ⁴ர்ஜேஷு மர்மரீபூ⁴தா: கீசகத்⁴வநிஹேதவ: ।
க³ங்கா³ஶீகரிணோ மார்கே³ மருதஸ்தம் ஸிஷேவிரே ॥ 4-73॥
விஶஶ்ரமுர்நமேரூணாம் சா²யாஸ்வத்⁴யாஸ்ய ஸைநிகா: ।
த்³ரு’ஷதோ³ வாஸிதோத்ஸங்கா³ நிஷண்ணம்ரு’க³நாபி⁴பி: ⁴ ॥ 4-74॥
ஸரலாஸக்தமாதங்க³க்³ரைவேயஸ்பு²ரிதத்விஷ: ।
ஆஸந்நோஷத⁴யோ நேதுர்நக்தமஸ்நேஹதீ³பிகா:॥ 4-75॥
தஸ்யோத்ஸ்ரு’ஷ்டநிவாஸேஷு கண்ட²ரஜ்ஜுக்ஷதத்வச: ।
க³ஜவர்ஷ்ம கிராதேப்⁴ய: ஶஶம்ஸுர்தே³வதா³ரவ:॥ 4-76॥
தத்ர ஜந்யம் ரகோ⁴ர்கோ⁴ரம் பர்வதீயைர்க³ணைரபூ⁴த் ।
நாராசக்ஷேபணீயாஶ்மநிஷ்பேஷோத்பதிதாநலம் ॥ 4-77॥
ஶரைருத்ஸவஸங்கேதாந்ஸ க்ரு’த்வா விரதோத்ஸவாந் ।
ஜயோதா³ஹரணம் பா³ஹ்வோர்கா³பயாமாஸ கிம்நராந் ॥ 4-78॥
பரஸ்பரேண விஜ்ஞாதஸ்தேஷூபாயநபாணிஷு ।
ராஜ்ஞா ஹிமவத:ஸாரோ ராஜ்ஞ:ஸாரோ ஹிமாத்³ரிணா ॥ 4-79॥
தத்ராக்ஷோப்⁴யம் யஶோராஶிம் நிவேஶ்யாவருரோஹ ஸ: ।
பௌலஸ்த்யதுலிதஸ்யாத்³ரேராத³தா⁴ந இவ ஹ்ரியம் ॥ 4-80॥

சகம்பே தீர்ணலௌஹித்யே தஸ்மிந்ப்ராக்³ஜ்யோதிஷேஶ்வர: ।
தத்³க³ஜாலாநதாம் ப்ராப்தை:ஸஹ காலாகு³ருத்³ருமை:॥ 4-81॥
ந ப்ரஸேஹே ஸ ருத்³தா⁴ர்கமதா⁴ராவர்ஷது³ர்தி³நம் ।
ரத²வர்த்மரஜோऽப்யஸ்ய குத ஏவ பதாகிநீம் ॥ 4-82॥
தமீஶ: காமரூபாணாமத்யாக²ண்ட³லவிக்ரமம் ।
பே⁴ஜே பி⁴ந்நகடைர்நாகை³ரந்யாநுபருரோத⁴ யை:॥ 4-83॥
காமரூபேஶ்வரஸ்தஸ்ய ஹேமபீடா²தி⁴தே³வதாம் ।
ரத்நபுஷ்போபஹாரேண சா²யமாநர்ச பாத³யோ:॥ 4-84॥
இதி ஜித்வா தி³ஶோ ஜிஷ்ணுர்ந்யவர்தத ரதோ²த்³த⁴தம் ।
ரஜோ விஶ்ராமயந்ராஜ்ஞாம் ச²த்ரஶூந்யேஷு மௌலிஷு ॥ 4-85॥
ஸ விஶ்வஜிதமாஜஹ்ரே யஜ்ஞம் ஸர்வஸ்வத³க்ஷிணம் ।
ஆதா³நம் ஹி விஸர்கா³ய ஸதாம் வாரிமுசாமிவ ॥ 4-86॥
ஸத்ராந்தே ஸசிவஸக:² புரஸ்க்ரியாபி⁴-
ர்கு³ர்வீபி: ⁴ ஶமிதபராஜயவ்யலீகாந் ।
காகுத்ஸ்த²ஶ்சிரவிரஹோத்ஸுகாவரோதா⁴ந்
ராஜந்யாந்ஸ்வபுரநிவ்ரு’த்தயேऽநுமேநே ॥ 4-87॥
தே ரேகா²குலிஶாதபத்ரசிஹ்நம்
ஸம்ராஜஶ்சரணயுக³ம் ப்ரஸாத³லப்⁴யம் ।
ப்ரஸ்தா²நப்ரணதிபி⁴ரங்கு³லீஷு சக்ரு-

ர்மௌலிஸ்ரக்ச்யுதமகரந்த³ரேணுகௌ³ரம் ॥ 4-88॥
இதி ஶ்ரீரகு⁴வம்ஶே மஹாகாவ்யே கவிஶ்ரீகாலிதா³ஸக்ரு’தௌ
ரகு⁴தி³க்³விஜயோ நாம சதுர்த:²ஸர்க:³॥

